
10. Kap.
Basse apostali






20 mutto čuoǯǯel, nieja, ja æppedkættai mana singuim; dastgo mon vuolgatim sin.

21 Mutto Petrus olbmai lusa njejai, guđek su lusa Korneliusest vuolgatuvvum legje, ja celki: mon de læm, gæn de occabættet; mi læ aššen, man ditti di dast læppet?

22 Mutto dak celkke: Kornelius, soatteoaivveolmai, vanhurskes olmai, ja gutte Ibmelest balla, gæst buorre duođaštussa læ buok Judalaǯai almugin, oaǯoi Ibmel goččom basse engel boft du viessosis vieǯatet, ja du sanid gullat.

23 De sisagočoi son sin, ja addi sigjidi ijasaje, mutto nubbe bæive de manai Petrus singuim, ja muttomak veljain Joppest sunji guoibmen manne.

24 Ja bæive dastmaŋŋel de si Sæsareai botte. Mutto Kornelius sin vuorddemen læi, ja čoakkai læi goččom fulkides ja laǥamuš ustebides.

25 Mutto de šaddai, go Petrus sisa manai, de bođi Kornelius su audald, ja luoitadi su julgi ouddi, ja rokkadallašgođi.

26 Mutto Petrus su bagjanatti, ja celki: bagjan; ješgis læm olmuš.

27 Ja go suin sardnom læi, de son sisa manai, ja ædnagid gavnai, guđek čoakkai legje boattam.

28 Ja sigjidi celki: di diettebættet man heivvimættom dat læ judalaš olbmai nubbe ædnam olbmuin guoibmevuođa adnet, daihe su lusa mannat, mutto Ibmel munji čajeti, atte im galga guđege olbmu æppebassen daihe buttesmættosen goččot.

